
Naalakkersuisut Siulittaasuata Naalakkersuisoqarfia 

Formandens Departement 
NAALAKKERSU ISUT ~ 

() GOVERNMENT OF GREEN LAND 

lnatsisartunut ilaasortaq, Pele Broberg, Naleraq 
/Maani 

§ 37 naapertorlugu apeqqummut nr. 2025-77-imut akissut 

lnatsisartut Suleriaasianni § 37, imm. 1 naapertorlugu Sulisitsisunut akiliutit pillugit 

apeqqut Naalakkersuisunut saqqummiuppat. 

Apeqqutigineqartut tullinnguuttuni akineqarput. 

Apeqqut 1. lnatsisartunut qinersereernerup Naalakkersuisoqatigiillu inissitsiternerata 

kingorna, Naalakkersuisut siulittaasuata Jens-Frederik Nielsen-ip (Demokraatit) 

ingerlatsiviit inuiaqatigiinnit pigineqartunut akisussaaffik, suliffeqarfiit pigisagut 

pillugit akisussaaffik "Bestyrelsessekretariatet" ilanngullugu, nammineq 

akisussaanerpaatut oqartussaaffigai? 

Akissut: Naalakkersuisooqatigiit massakkut katitigaanerat naapertorlugu 
aktiaateqarluni ingerlatseqatigiiffinnut tunngasut Naalakkersuisut siulittaasuanit 
akisussaaffigineqarput, lngerlatseqatigiiffinnullu allaffik pilersinneqarnermi kingorna suli 
Siulittaasup Naalakkersuisoqarfiani inissisimalluni. 

Apeqqut 2. Suliffeqarfiit inuiaqatigiinnit tamakkiisumik pigineqartut - allallu 

inuiaqatigiit pigisaat suulluunniit Namminersorlutik Oqartussasunut ataaniittut -

qassit sorlerpiaallu namminersortut soqutigisaannik anguniagallit kattuffiannut 

"Grønlands Erhverv"-imut ilaasortaappat, attuumassuteqarpallu? 

ataasiakkaarlugit allattorneqarnissaat piumasarineqarpoq. 

Pineqartut 

Akissut: lnuiaqatigiit ingerlatseqatigiiffiutaasa suliffeqarfiutaasaluunniit Sulisitsisunut 

ilaasortaaneri Namminersorlutik Oqartussanit nalunaarsugaatigineqanngillat. 

Apeqqut 3. Naalakkersuisut isumaqarpat namminersortut soqutigisaannik angunia­

gallit kattuffiat "Grønlands Erhverv" ataatsimoortumik piginneqatigiinnissamik, 

ingerlatsiviillu inuiaqatigiinnit pigineqartut soqutigisaannik anguniagaqassasut? 

Naalakkersuisut - ingerlatsiviit inuiaqatigiinnit pigineqartunut akisussaasuunertut 

inatsisitigullu piginnittutut inissisimasuusutut isummernianngikkunik 

apeqqulluunniit akerusunngikkunikku qisuariarnaveersaar-nerminnut nassuiaate­

qarnissaat piumasarineqarpoq. 

Akissut: Naalakkersuisut paasinninnerat naapertorlugu Sulisitsisut 

inuussutissarsiuteqartut sulisitsisullu kattuffiatut nunatsinni inuutissarsiuteqartut 

sinaakkutitigut pitsaanerpaamik atugassaqarnissaat toqqaannartumik sulissutigissaavai 

aamma suliffeqarfiit inuiaqatigiit pigisaatut nalunaarsorneqarsimasut eqqarsaatigalugit. 

Apeqqut 4. Apeqqut 1-imi akissut naapertorlugu, Naalakkersuisoq akisussaasuu­

sorisaq Jens Frederik Nielsen (Demokraatit), Naalakkersuisullu tamakkerlutik, 

namminersortut kattuffiisalu ingerlatsinerminnut ikiorsiissutinik toqqaannartumik 

toqqaannanngitsumilluunniit inuiaqatigiinniit taperneqartuaan-narnissaat 

anguniagaraat? Una apeqqut minnerpaamik aap imaluunniit naamimik 

akeqquneqarpoq. 

Akissut: Apeqqut akueriinnarlugu itigartiinnarluguluunniit akineqarsinnaasutut 

isiginngilara, inuiaqatigiinni suliassat isumaginissaanut ingerlatseqatigiiffiit/suliffeqarfiit 

suliassaasa akisussaaffissaasalu nalilersorluareernerisigut taamaalillunilu-llutillu kikkut 

pisortanit tapiiffigineqarsinnaassanersut paasiniarluareernerisigut aatsaat 

akineqarsinnaasutut isigaara. 

lnussiarnersumik inuulluaqqusillunga 

